
06 दिसम्‍बर, 2013 के लिए प्रश्‍न 
खाद्य तेल का आयात
232. 
श्री रवि शंकर प्रसाद:
क्या उपभोक्ता मामले, खाद्य और सार्वजनिक वितरण मंत्री यह बताने की कृपा करेंगे कि:
(क) क्या यह सच है कि देश में खाद्य तेल की मांग आयातित खाद्य तेल से पूरी की जाती है;

(ख) यदि हां, तो औसतन कितने प्रतिशत देश की वार्षिक मांग आयातित तेल से पूरी हो रही है;

(ग) देश में खाद्य-तेल की खपत के लिये मांग में औसतन वृद्धि कितने प्रतिशत है; और
(घ) क्या देश में रोजगार के अवसर सृजित करने के साथ विदेशी मुद्रा की बचत के लिये देश में खाद्य तेल के स्थान पर तेल-बीजों के आयात पर सरकार विचार करेगी?
उत्‍तर
उपभोक्ता मामले, खाद्य और सार्वजनिक वितरण मंत्रालय में राज्‍य मंत्री (स्‍वतंत्र प्रभार)
(प्रो0 के0 वी0 थॉमस)
(क) और (ख):
   जी, हां। खाद्य तेलों की घरेलू मांग का लगभग 50 प्रतिशत आयात के माध्‍यम से पूरा किया जाता है।

(ग):
वर्ष 2009-10 से 2011-12 तक की 3 वर्ष की अवधि (खाद्य तेल वर्ष- नवम्‍बर-अक्‍तूबर) के औसत को देखते हुए खपत में वार्षिक वृद्धि लगभग 11 प्रतिशत हुई थी।
(घ):
तिलहनों के आयात पर कोई प्रतिबंध नहीं है और उद्योग जगत मौजूदा आयात शुल्‍क और पादप स्‍वच्‍छता विनियमों के अध्‍यधीन इनका आयात करने के लिए स्‍वतंत्र हैं।

